
Abstract: Arif Moeen Balle stands as a versatile and distinguished 

figure on the contemporary horizon of Urdu literature. His literary, 

intellectual, and journalistic contributions are marked by both 

depth and diversity. He is not merely a poet or a writer; rather, he 

embodies the roles of journalist, scholar, researcher, translator, and 

creative thinker. Alongside Urdu, he has rendered valuable 

services in English, Arabic, and Persian. A prominent aspect of his 

literary career is his poetic rendering of religious and spiritual 

texts, including verse translations of selected Qur’anic chapters 

such as Surah Al-Fatihah and Surah Al-Muzzammil.His book," 

Aalam -e- Islam ke Khatoon- e -Awwal Umm-ul-Momineen Syeda 

Khadija-tul-Kubra (SA), is far more than a simple historical 

narrative. It serves as a practical guide and source of inspiration for 

contemporary women. Through a graceful and engaging style, the 

author portrays the life of Syeda Khadija (SA) in a manner that 

leaves an enduring impression upon the reader.  

Key words: Poetic Biography, Hazrat Khadija (SA), Diversity, 

Female Empowerment, Melodious Tone, Authentic Research, 

Reader Friendly. 

 

Article Details 
Received: 
May 28, 2026 

Accepted: 
June 6, 2026  

Online Published: 
June 30, 2026  

 

 

 

 

Copyright: © 2023 

by the authors.  This is 

an access-open  article 

distributed under the 

terms and conditions 

of the Creative 

Common Attribution 

(CC BY) license 

منظر نامے میں ایک ہمہ جہت شخصیت کے طور پر سامنے آتے ہیں جن کی ادبی، فکری  عارف معین بلے اُردو ادب کے معاصر

ان کی شخصیت محض ایک شاعر یا ادیب تک محدود نہیں بلکہ وہ بیک وقت  ۔اور صحافتی خدمات نہایت وسعت اور گہرائی کی حامل ہیں

و کے ساتھ ساتھ انگریزی عربی فارسی زبانوں میں بھی قابل صحافی، دانشور، محقق، مترجم اور صاحب طرز تخلیق کار ہیں جنہوں نے اُرد

ذکر کام کیا ہے۔ ان کے ادبی سفر کا ایک نمایاں پہلو مذہبی اور روحانی متون کے منظوم تراجم ہیں۔ جن میں قران حکیم کی منتخب سورتوں 

و ادبی حلقوں میں قدر کی نگاہ سے دیکھا گیا ہے کیونکہ ان جیسے سورۃ فاتحہ اور سورۃ مزمل کے منظوم اُردو تراجم شامل ہیں ان تراجم کو علمی 

ل ام المومنین سیّدہ خدیجتہ ہامیں فکری ذ
ے
نت اور شعری حسن کا امتزاج پایا جاتا ہے۔ عارف معین بلے کی کتاب "عالمِ اسلام کی خاتونِ او

لیے ایک لائحہ عمل فراہم کرتی ہے۔ مصنف نے اس الکبریٰ" کوئی سوکھی روکھی تاریخ نہیں ہے بلکہ یہ کتاب عصرحاضر کی خواتین کے 

اتنے خوبصورت طریقے سے بیان کیا ہے کہ قاری پر انمٹ نقوش منظوم پیرائے میں بیان کیا ہے۔ کتاب میں سیّدہ خدیجہؑ کی زندگی کو 

موضوع عورت کا اپنے پیروں پر چھوڑ جاتا ہے کہ ایک عورت گھر اور باہر کی زندگی میں کیسے توازن رکھ سکتی ہے۔ کتاب کا سب سے بڑا 

کھڑا ہونا ہے۔ اس زمانے کے مردوں کے معاشرے میں سیّدہ خدیجہؑ نے نہ صرف اپنا ایک بہت بڑا کاروبار چلایا بلکہ اپنی ایمانداری کی 

 معاشرے کی ترقی کے وجہ سے "طاہرہ" کا لقب پایا۔ مصنف یہی بتانا چاہتے ہیں کہ اسلام عورتوں کو کام کرنے سے نہیں روکتا، بلکہ یہ تو

 لیے بہت ضروری ہے۔

ل ام المومنین سیّدہ ’’عارف معین بلے کی اہم تخلیقی و تحقیقی کاوش 
ے
 کی منظوم سوانح‘‘ یجۃ الکبریٰ خدعالم اسلام کی خاتون او

ب اپنی ب کا انتساحیات ہے۔ اس کتاب کو انہوں نے قرآن اور حدیث کے حوالوں کی روشنی میں شعری قالب میں ڈھالا۔ اس کتا

 ہے یہ تخلیقی تنوع کا مظہر چہ ان کےوالدہ کے نام کرنا ان کی شخصی وابستگی اور خاندانی اقدار کی عکاسی کرتا ہے، جب کہ اس کا منظوم دیپا

 د نوعیت کیمنفر۔ یہ اپنی کتاب قران و حدیث کے آئینے میں معتبر اور مستند تاریخی حوالوں کے ساتھ شعری زبان میں لکھی گئی ہے

ب  اس جیسی کوئی کتارسی ادب میںتخلیقی اور تحقیقی کتاب ہے جس کا کوئی جواب نہیں۔ اس سے پہلے اُردو اور ہندی کیا بلکہ عربی اور فا

 گئی ہے یہ کارنامہ  میں لکھینہیں لکھی گئی۔اس کتاب کی ایک خوبی یہ ہے کہ حضرت خدیجہ الکبریٰ کی پوری سوانح زندگی منظوم پیرائے

 یکم جنوری کو یہ شاعری کی سورج طلوع ہونے سے پہلے202۳م اور صاحب طرز سیّد عارف معین بلے نے انجام دیا نئے سال قادر الکلا

 ۔ عارف معین بلے نے اپنی کتابکی پہلی اُردو شاعری کی کتاب بھی کہا جاتا ہے 202۳میں لکھی گئی سوانح حیات شائع ہوئی اسی وجہ سے 

کے چند  ئے ہیں۔پیش گفتار جوہر دکھا نام دیا ہے اس پیش گفتار میں انھوں  نے اپنے تحقیقی،ادبی،علمی، تخلیقیکے پیش لفظ کو پیش گفتار کا

 اشعار دیکھیے:

 سیّدہ خدیجۃ الکبری پہ لکھی ہے کتاب

 نثر میں کچھ بھی نہیں، منظوم ہے ایک ایک باب

 گلشن تاریک سے بھی پھول چن چن کر لیے

 کیا ہے اکتساب میں نے قران اور حدیثوں سے

 بیس ہی ابواب لکھ پایا ہوں ان کی شان میں

 ہیں فضائل بی بی خدیجہؑ کے لیکن بے حساب

 ان سے اچھی کوئی بھی بیوی نہیں مجھ کو ملی

 (۱مرحبا یہ بھی ہے قول صاحبؐ امُ الکتاب)

کی منظوم سوانح زندگی فضائل اور  ‘‘عالم اسلام کی خاتون اول ام المومنین سیّدہ خدیجۃ الکبریٰ ’’عارف معین بلے کی کتاب 

عالم اسلام کی خاتونِ اول ام المومنین سیّدہ ’’قربانیوں کو نہایت خوبصورت انداز میں پیش کیا گیا ہے۔سیّد عارف معین بلے کی تصنیف 

س کا وہ دل نشین و کا اسلوب نہایت سادہ،دلنشین،شاعرانہ حسن سے بھر پور ہے۔ اس کتاب کا سب سے نمایاں پہلو ا‘‘خدیجتہ الکبریٰ 

شاعرانہ حسن ہے جو سادگی اور وقار کا ایک حسین امتزاج پیش کرتا ہے اس کو شعری انداز میں لکھا گیا ہے اس لیے اس تصنیف میں 

  العرب کی عظمت، قربانیوں، ادب، صبرو ایثار،محبت 

 

ی کۃ
مل
محبت،عقیدت،ادب نمایاں طور پر نظر آتا ہے۔ انھوں نے اپنی کتاب میں 

اور عورت کے حقوق و فرائض کو نہایت خوبصورت شعری انداز میں پیش کیا ہے یہ کتاب نعت،منقبت،اسلامی سبق اور  صلى الله عليه وسلمرسول

 اصلاحی پیغام کا ایک بہترین مجموعہ ہے۔

 جب کسی عام طور پر اس کتاب کے اسلوب کا سب سے پہلا اور نمایاں وصف اس کا تحقیقی رچاؤ اور سادگی کا امتزاج ہے۔

وح  شاعری کا حسن مجرتی ہے یا پھرع یا سوانح کو شاعری کے قالب میں ڈھالا جائے، تو زبان یا تو بہت بوجھل اور ثقیل ہو جاتاریخی موضو

ور احادیثِ نبوی  مفاہیم اہونے لگتا ہے لیکن عارف معین بلے نے کمالِ مہارت سے تاریخ کے کٹھن اور مستند حقائق، قرآنی آیات کے

ہے۔ انہوں نے   سمجھ جاتادہ، سلیس اور عام فہم ارُدو میں بیان کیا ہے کہ عام قاری بھی اسے پڑھتے ہیکے ارشادات کو اتنی ساصلى الله عليه وسلم 

ریخ تاتا ہے۔ یہ اسلوب ترتا چلا جااثقیل عربی الفاظ کے بوجھ سے بچتے ہوئے، روزمرہ کی زبان کا ایسا پاکیزہ استعمال کیا ہے جو دل میں 

کرتا   سوانح کا سفر طےانی کے ساتھ عقیدت اور علم کا ایک بہتا ہوا چشمہ بن جاتا ہے جہاں قاری رونگاری کو بوجھل نہیں ہونے دیتا بلکہ

 محبت سےاور اہل بیتؑ صلى الله عليه وسلم ہے۔اس کتاب کا انداز عقیدت اور تعریف سے بھرپور ہے مصنف نے اس کتاب میں عاشق رسول

 کا احساس ہوتا ر روحانی تعلقکا ہر شعر پڑھ کر احترام،محبت اوکرنے والے کی طرح اپنے دل کا حال بھی سچے دل سے بیان کیا ہے۔ ان 

 :ہے۔اسلوب کی اس خوبی کے حوالے سے سیّد عابد علی عابد لکھتے ہیں

 انھیں  ہے وہیزبان میں نئے نئے الفاظ کا استعمال ادباء شعراء کا حصہ بلکہ منصب’’

ادبا و  ۔ لاریب ہیںعوام تک پہنچاتے ہیں اور نامانوس کو مانوس اور ہموار بنا دیتے

 تمام میں اپنے شعرا کا غیر مانوس و غریب الفاظ سے بچ کر مانوس اور متداول الفاظ

 (2‘‘)مطالب کا ادا کر جانا کمال ہے۔

۔اس میں پیچیدہ ثر کرتی ہےاس کتاب کا اسلوب نہایت سادہ اور صاف ہے زبان اتنی سادہ اور عام فہم ہے کہ فوراے دل کو متا

د ہےالفاظ کا ری طرح موجوبجائے سادہ الفاظ استعمال کیے ہیں۔ اگرچہ زبان آسان ہے لیکن اس میں ایک خاص ادبی حسن پوالفاظ کی 

 چناؤاس طرح کیا گیا کہ ہرشعر دل میں اترتا چلا جاتا ہے۔

ں، قافیہ و ردیف بحرو جن کتاب کا دوسرا بڑا وصف اس کا صوتی حسن، ترنم اور بحور کا متوازن انتخاب ہے۔ شاعر نے کلام میں

 بہاؤ اور الفاظ کی  جملوں کاتوکا انتخاب کیا ہے، ان کے اندر ایک فطری نغمگی اور مٹھاس موجود ہے۔ جب ہم ان ابواب کو پڑھتے ہیں، 

)جسے زن الفاظ وق" اور ہم بندش ایک خاص قسم کا ترنم پیدا کرتی ہے جو پڑھنے والے کے دل پر اثر پیدا کرتا ہے۔ شاعر نے "اشتقا

ری کی ۔ یہ صوتی ترنم قاہےقرار رہتا تفریق، توفیق، تخلیق اور کتاب، نصاب، آفتاب( کا ایسا برجستہ استعمال کیا ہے کہ ہر شعر کا آہنگ بر

نے ور گرفت کم نہیں ہواپنی تاثیر ادلچسپی کو شروع سے لے کر آخر تک قائم رکھتا ہے اور یہی وجہ ہے کہ یہ طویل منظوم سوانح، کہیں بھی 

 دیتی، بلکہ پڑھنے والے کے ذوق کو مہمیز کرتی ہے۔

اسلوب کا ایک اور نہایت اثر انگیز پہلو عقیدت اور منطق کا توازن ہے۔ مذہبی شاعری میں اکثر شعرا جذبات کی رو میں بہہ کر 

انہوں نے جہاں ایک طرف سیّدہ  تاریخی حقائق کی سرحدیں عبور کر جاتے ہیں، لیکن سیّد عارف معین بلے کا قلم ایک محقق کا قلم ہے۔

پاک کی بارگاہ میں والہانہ عقیدت کے پھول نچھاور کیے ہیں اور ان کی مدح سرائی کی ہے، وہیں دوسری طرف انہوں نے بین السطور علمی 

قاری کے اندر ایک  اور تاریخی سوالات بھی اٹھائے ہیں اور مورخین کو دعوتِ فکر دی ہے۔ ان کا یہ اندازِ بیان جذباتی ہونے کے بجائے

( کو فکری شعور بیدار کرتا ہے۔ وہ تاریخِ اسلام کے اہم موڑ )جیسے غارِ حرا کا منظر، خطبہء نکاح، شعبِ ابی طالب کی سختیاں اور عام الحزن

عابد علی عابد لکھتے  اتنے متوازن اور جان دار انداز میں پیش کرتے ہیں کہ وہ سوانحِ حیات کی ایک مستند تحقیقی دستاویز بن جاتی ہے۔سیّد

 ہیں:

اور   وہ عمومیشاعر افراد کے افعال اور جذبات کو ایسے طور پر بیان کرتا ہے کہ ’’

 (۳‘‘)آفاقی  بن جاتے ہیں اس لیے شاعری کو تاریخ پر تفوق حاصل ہے۔۔۔

م ا’’بی ہے اس میں عربی اور فارسی کے خاص الفاظ بہت خوبصورتی سے استعمال کیے ہیں جو اس کی سب سے بڑی خو

ھنے ا ہوتا ہے بلکہ پڑاور ادب پید جیسے القابات کا استعمال سے نہ صرف تحریر میں ایک پاکیزگی‘‘ سیّدہ’’اور ‘‘خاتون جنت’’،‘‘المومنین

 اور مقام کو بہت  بلند شانوالے کو ایک روحانی سکون اور عظمت کا احساس بھی ہوتا ہے۔ ان ہی خاص الفاظ کی بدولت حضرت خدیجہؑ کی

ہدایت کا ’’، ‘‘ا میں بادلدھوپ کے صحر’’اچھے طریقے سے بیان کیا ہے تشبیہات و استعارات کامناسب استعمال بھی اسلوب کا حصہ ہے 

 مصنف ہے جس کے ذریعے  متاثر کرتیجیسے الفاظ شاعری کو خوبصورت اور پر اثر بناتے ہے یہ ادبی خوبصورتی قاری کو‘‘ دل کی کلی’’،‘‘مینار

 منین سیّدہ خدیجہؑ کے بلند مقام کو بہت ہی پر اثر طریقے سے بیان کیا ہے۔نے ام المو

دہ، پر تعلیم، اس میں قرآنی اور اسلامی حوالے دیے گئے ہیں۔ شاعر نے عورت کے بارے میں تمام اہم موضوعات جیسے

اضح ہے کہ و یہ بات  ہے۔ اس میںوراثت،نکاح،ماں،بیٹی،بیوی کی حیثیت سے اس کے کردار کو اسلامی تعلیمات کے مطابق بیان کیا

یجہؑ ص طور پر سیّدہ خدخا گہرا ہے اسلام نے عورت کو جو مقام دیا وہ کسی اور معاشرے نے نہیں دیا۔لکھنے کے انداز میں جذبات کا اثر بہت

 بیان تیب سےکو تر کی اداسی کا ذکر موجود ہے۔ آپ کی زندگی کے مختلف پہلوؤںصلى الله عليه وسلم کی وفات،غم کے سال )عام الحزن( اور حضور

 کیا گیا ہے۔عارف معین بلے لکھتے ہیں:

 سرور کونین پر ٹوٹا تھا یہ غم کا پہاڑ

 دوسری جانب ابوطالب نے دے دی اپنی جان

 آبدیدہ ہو گئے دل تھام کر اپنا حضور

 (۴گویا عام الحزن ہے یہ صبر کا اک امتحان)

 

 بیان کرتا ہ کی فضیلتسیّد کرتا ہے اور مختلف انداز میں تکرار کا حسن بھی کتاب میں نمایاں ہے۔ شاعر بار بار سلام پیش

سوالیہ   یہ ہے کہ اس میںیک اہم عنصراہے۔"سلام " "مر حبا "،  عظمت، خاتون اول اور خیرالنسا جیسے الفاظ کو شاعر نے بار بارد ہرایا ہے۔ 

  فکری گہرائی عطانداز نظم کوا کے حوالے سے سوالیہ انداز بھی استعمال کیا گیا ہے۔ عورت کے مقام، حقوق، اور حضرت خدیجہؑ کی عظمت

 رحرا کے جاں گدازبانیوں، غاقرکرتا ہے۔ کتاب کا فنی تسلسل اور جذباتی تاثیر اس وقت اپنے عروج پر پہنچتی ہے جب سیّدہ خدیجہؑ کی 

رکہ مبان کی زبان کے غم اور اصلى الله عليه وسلم لمحات، شعب ابی طالب کے مصائب اور پھر ان کے وصال کے دکھ کو بیان کرتا ہے۔ حضور اکرم

 بہنےکے آنسوبے ساختہ  اور عقیدت سے سیّدہؑ کی یادوں کا تذکرہ اتنے سوز اور سچائی سے بیان کیے گئے ہیں کہ قاری کا دل لرز اٹھتا ہے

 لگتے ہیں۔

نداز نصیحت آموز اکا  ہے،اس انھوں نےتکرار لفظی اور سوالیہ انداز کے ذریعے کتاب میں جو روانی اور فکری ارتعاش پیدا کیا

ر فن کو یخ،مذہب اوبھی ہے اور اس میں مذہبی تقدس بھی نمایاں ہے۔ مجموعی طور پر عارف صاحب نے اس کتاب میں عقیدت، تار

ئی  اس میں روانی پاخوبی یہ ہے ایک ایسے لافانی اسلوب میں ڈھال دیا ہے۔ جو صرف سیّدہؑ کی سیرت کو اجا گر کرتا ہے۔  اسلوب کی بڑی

  ہیں: مسعود لکھتےنیرتی ہے اشعار میں تسلسل،سادگی اور دلکشی موجود ہے۔شعر میں دل کشی اور معنی کے حوالے سے پروفیسر جا

۔ شعر اس بات کی دلیل ہے کہ معنی کے بغیر اسلوب کی تشکیل ممکن ہے’’

تے کرلفظوں کے انتخاب اور ترتیب، جملوں کی ساخت وغیرہ اسلوب کی تشکیل 

ئی کوب پر  ب کا ایک نسبتاً غیر اہم عنصر ہے جس کا نہ ہونا اسلوہیں۔ معنی اسلو

 (۵‘‘)خاص اثر نہیں ڈالتا ۔

 بیان مرقع نگاری اور کنایاتی اثر پذیری سے مالا مال ہے۔ شاعر نے کئی مقا
ِ
 ھی اور روایتی باتمات پر سیداس کتاب کا اسلوب

 کے خیمے کی جسم’’کرے پر تذرنگ اپنایا ہے، جیسے بی بی پاک کی وفات کے کہنے کے بجائے، بہت ہی خوبصورت استعاراتی اور کنایاتی 

ل(" قرار  ٹھنڈا سحاب )بادھوپ کے دشت میںاور بی بی کے وجود کو "د‘‘ خزاں دیدہ گلستان’’کا کنایہ لانا، یا مکہ کے ماحول کو ‘‘ طنابیں ٹوٹنا

س کرنے محسوریخی دور کا حصہ د کو اسی تااور ادبی لمس دیتا ہے کہ پڑھنے والا خودینا۔ یہ علامتی اور تصویری اسلوب زبان کو ایک ایسا انسانی 

غت کا ، ترنم اور بلاتحقیق، عقیدت، لگتا ہے۔ مختصراے یہ کہ سیّد عارف معین بلے نے زبان و بیان کے روایتی اصولوں کو برقرار رکھتے ہوئے

 ب میں ہمیشہ معتبر مانا جائے گا۔ایک ایسا بے مثل گلدستہ تیار کیا ہے جو ارُدو سوانحی اد

 نے تشبیہ و استعارہ جیسی ادبی صنعتوں کے ذریعے سیّدہ خدیجہؑ کی سیرت او
ے
یت نہار عظمت کو سید عارف معین بّل

 خوبصورتی سے ں نے نہایتدلکش،فصیح،اور اثر انگیز شعری پیراہن عطا کیا ہے۔ یہ کتاب شعری انداز میں لکھی گئی ہے اس لیے انھو

ل تھ ساتھ قاری کے دنے کے سا تشبیہ و استعارہ،بلاغت فصاحت اور اثر انگیزی سے کام لیا ہے یہ ادبی صنعتیں کتاب کو دلکش بنااس میں

 میں آپ کے لیے گہری عقیدت اور محبت پیدا کرنے کا مؤثر ذریعہ بنی ہیں۔ میرظہیر لکھتے ہیں:

تا ا ہو جاپیدم میں حسن تشبیہ واستعارہ شاعری کے لازمی اجزاء ہیں۔ ان سے کلا ’’

  ہے۔ خیالات وفکرکی وضاحت ہو جاتی ہے قاری کے سامنےرنگین،وسیع اور

 (6‘‘)بوقلموں فضا پیدا ہو جاتی ہے۔

واضح   ایک مثالکیا ہے جس کی انھوں نے آپ کی شخصیت کی وضاحت اور حسن بیان کے لیے استعارہ کا بہترین استعمال

 عارف معین بلے لکھتے ہیں:ہے۔

 (۷ اللہ دھوپ کے صحرا میں بادل آپ ہیں)اللہ

 اور ندگی میں محبتکی زصلى الله عليه وسلم جس طرح تپتے صحرا میں بادل سایہ اور سکون دیتا ہے،اسی طرح سیّدہ خدیجہؑ نے رسول کریم

می اور ،ثابت قدالہانہ محبتراحت کا سہارا فراہم کرکےاس استعارہ کو حقیقت کا رنگ دے دیا۔آپ کی یہ خوبی آزمائش کے وقت ان کی و

 بے مثال غم گساری کی بھرپور عکاسی کرتی ہے۔

 کی زیرِ نظر منظوم سوانحِ حیات محض ایک شعری مجموعہ نہیں ہے، بلکہ یہ تاریخِ اسلام، سیرتِ 
ے
سیّد عارف معین بّل

ترتا ہے۔ شاعر نے اس اور فضائلِ اہلِ بیتؑ کا ایک ایسا حسین امتزاج ہے جو فصاحت و بلاغت کے اعلیٰ ترین معیار پر پورا اصلى الله عليه وسلم نبوی

کتاب کے پہلے دو ابواب )پیش گفتار اور منقبت( میں جس والہانہ عقیدت اور گہرے تاریخی شعور کے ساتھ سیّدہ خدیجۃ الکبریٰ سلام 

اللہ علیہا کی زندگی کو نظم کیا ہے، وہ اپنی مثال آپ ہے۔ اس شعری کارنامے کی سب سے بڑی خوبصورتی یہ ہے کہ مصنف نے تاریخی 

حقائق اور قرآنی مفاہیم کو خشک بیانی کی بجائے تشبیہات، استعارات اور کنایات کے ایسے دلنشین پیرائے میں ڈھالا ہے کہ قاری الفاظ 

کے سحر میں گم ہو جاتا ہے۔ ان شعری محاسن نے کلام میں نہ صرف ایک مٹھاس اور گہرائی پیدا کر دی ہے، بلکہ سیّدہ پاک کی لازوال 

 لکھتے ہیں:عظمت کو انسانی
ے
  قلب و ذہن پر نقش کرنے میں ایک کلیدی کردار ادا کیا ہے۔عارف معین بّل

 (8مسکراہٹ یوں تھی لب پر جیسے کھل اٹُھے ہوں پھول)

لیے   قافیہ پیمائی کے کو محضاگر ہم کتاب میں موجود تشبیہات کا باریک بینی سے جائزہ لیں، تو معلوم ہوتا ہے کہ شاعر نے تشبیہ

عر کے طور پر، جب شا  ہے۔ مثالکینہیں کیا، بلکہ اس کے ذریعے مکہ کے سنگلاخ ماحول اور اسلام کے ابتدائی دور کی تصویر کشی  استعمال

میز گفتگو کو کی تبسم آصلى الله عليه وسلم  کے خلقِ مجسم اور گفتگو کی مٹھاس کا ذکر میسرہ )خادم( کی زبانی کرواتا ہے، تو وہ آپصلى الله عليه وسلم رسولِ اکرم 

 کہ نمایاں کرتی ہے ر انداز میںسے تشبیہ دیتا ہے۔ یہ تشبیہ طبیعت کی شگفتگی اور نبوت کے حسن کو اتنے پروقا ‘‘کھلتے ہوئے پھولوں’’

 پڑھنے والا اس پاکیزہ ماحول کو اپنے سامنے محسوس کرنے لگتا ہے:

 عظمتِ کردار کی قوت نے ثابت کردیا

ل کر سنگ ہوسکتے ہیں آب)
ھ

گ

ِ
پ 

 (۹برف کی طرح 

 

 کردار ی عزم اور عظمتِطالبؑ کے صبر آزما دور اور مصائب کا ذکر کرتے ہوئے، جب وہ سیّدہ کے فولاداسی طرح شعبِ ابی 

  دی گئی ہے۔ یہ" سے تشبیہکی بات کرتا ہے، تو دشمنوں کے پتھر جیسے سخت دلوں اور سنگین حالات کو "برف کی طرح پگھل کر پانی بننے

کھو  یں بھی اپنی حیثیتترین دیوار حق کی طاقت اور کردار کی سچائی کے سامنے باطل کی سختتشبیہ اتنی جاندار ہے کہ یہ واضح کرتی ہے کہ 

 بیٹھتی ہیں اور پگھلنے پر مجبور ہو جاتی ہیں۔

شاعری کا وہ  ۔ استعارہتشبیہات سے آگے بڑھ کر، اس منظوم سوانح میں استعارات کا استعمال تو اپنے عروج پر نظر آتا ہے

کی  ف معین بلے نے مکہ۔ سیّد عار چیز کو دوسری چیز جیسا کہنے کے بجائے، براہِ راست وہی چیز قرار دے دیتا ہےزیور ہے جہاں شاعر کسی

 ستعارہ دیا ہے۔ وہا بادل کا کے لیے "سحاب" یعنیصلى الله عليه وسلم تپتی ہوئی معاشرتی اور مادی دھوپ میں سیّدہ خدیجہؑ کی ذاتِ گرامی کو رسولِ خدا 

پر صلى الله عليه وسلم کر آپ  ے بادل بنکفر اور تکالیف کی دھوپ سے تپ رہا تھا، اس وقت سیّدہ خدیجہؑ ایک ٹھنڈ لکھتے ہیں کہ جب دنیا کا دشت

ور کی اس پناہ گاہ ا ستعارہ سیّدہکے اضطراب کو دور کیا۔ یہ بادل اور بارش کا اصلى الله عليه وسلم سایہ فگن رہیں اور اپنے مال، محبت اور تسلی سے آپ 

ت  علاوہ، امہاکےکو فراہم کی۔ اس صلى الله عليه وسلم اسلام کے پہلے دور میں نبیِ رحمت راحت رسانی کی طرف اشارہ کرتا ہے جو انہوں نے

 آسمان کے چمکتے  مطہرات کوالمومنینؓ کی فضیلت کا اقرار کرتے ہوئے انہوں نے کمالِ بلاغت سے کام لیا ہے۔ انہوں نے تمام ازواجِ 

ماہِ تمام" )پورا "اہِ راست ہر کرنے کے لیے انہیں بر"تارے" اور باغ کے "پھول" کہا لیکن سیّدہ خدیجہؑ کی بے مثل انفرادیت کو ظا

ر م سب سے ارفع او پاک کا مقابیچاند( اور "گلاب" کا استعارہ دیا، جو یہ ثابت کرتا ہے کہ ستاروں اور پھولوں کے جھرمٹ میں بھی بی 

 امیر اللہ خان لکھتے ہیں: ممتاز ہے۔

میں معنی  کہتے ہیں کہ لفظکلام عرب میں کئی طرح سے آتا ہے۔ استعارہ اسے ’’ 

 (۱0‘‘)استعمال کریں جو معنی حقیقی سے مناسب اور مشابہ ہو ۔

 کا استعاراتی سفر یہیں ختم نہیں ہوتا، بلکہ وہ سیّدہ کے پورے گھرانے اور ان
ے
ئے نفوس کو کے چنے ہو عارف معین بّل

  ہستیوں کو ایک ہییمینؑ جیسیکر، فاطمۃ الزہراؑ اور حسنین "آفتاب و ماہتاب" )سورج اور چاند( کے استعارے سے نوازتا ہے۔ مولا علیؑ

رج طلوع ہوتے کے چاند سو چھت تلے جمع دیکھ کر وہ اس گھر کو کائنات کا سب سے روشن مرکز قرار دیتا ہے، جس کی روشنی سے ہدایت

یا لائبریری( کا  ں کا گھرلکتاب" )کتابوہیں۔ علم و حکمت کے میدان میں سیّدہ کی عظمت کو بیان کرنے کے لیے شاعر نے انہیں "دارا

خود   وہ اپنی ذات میںکہ یہ کہنا استعارہ دیا ہے۔ اگرچہ تاریخ میں ان سے مروی احادیث کی تعداد کا ذکر اس طرح نہیں ملتا، لیکن ان کا

ہؑ  میں، وہ سیّدتسلسلہے۔ اسی  تاایک پوری کتاب تھیں، بی بی پاکؑ کے فہم، تدبر اور وحی کے ساتھ ان کے گہرے باطنی تعلق کو ظاہر کر

ر ا ہو کر دنیا او پر عمل پیرکی سیرتِ طیبہ کو دنیا بھر کی مومنات کے لیے ایک "مکمل نصاب" قرار دیتا ہے، یعنی ایک ایسا نصاب جس

 آخرت دونوں میں کامیابی حاصل کی جا سکتی ہے۔

 سیّدہ  دیا ہے۔ جب شاعرور پراثر بنازبان و بیان کو مزید معتبر ا ان محاسن کے ساتھ ساتھ، کلام میں کنایاتی اور علامتی انداز نے

ٹنے" کا ٹو خیمے کی طنابیں ئے "جسم کےخدیجہ کؑی رحلت کا تذکرہ کرتا ہے، تو وہ روایتی طور پر انتقال یا وفات کا لفظ استعمال کرنے کے بجا

خصتی ہ کی دنیا سے رسیّدتی ہے جو یک ایسا رِقت آمیز منظر تخلیق کرکنایہ لاتا ہے۔ یہ عربی تہذیب اور خیمے کی رسیاں ٹوٹنے کی علامت ا

ن" اں دیدہ گلستاکے دل پر لگنے والے صدمے کی شدت کو پوری طرح واضح کرتا ہے۔ مکہ کے معاشرے کو "خزصلى الله عليه وسلم اور رسولِ پاک 

 ان  عارف معین بلے نےب ہے۔ سیّدعلامتی اسلوکہنا اور بی بی پاک کی آمد اور ان کے ایثار سے اس میں "بہار کا آ جانا" بھی ایک بہترین 

 حقائق کو عقیدت  اور کٹھنتمام شعری استعاروں اور تشبیہات کو محض سجاوٹ کے لیے استعمال نہیں کیا، بلکہ انہوں نے تاریخ کے خشک

عظمت  اور بی بی پاک کی  جاتا ہےچلاکے دلکش رنگوں میں ڈھال کر ایک ایسا ادبی شاہکار تخلیق کر دیا ہے جو پڑھنے والے کے دل میں اترتا 

 کا ایک ان مٹ نقش چھوڑ دیتا ہے۔

ل
ے
ردو سوانحی اور اُ کو سلام"  سیّد عارف معین بلے کی کتاب کے ابتدائی دو ابواب، یعنی "پیش گفتار" اور منقبت "خاتونِ او

 کے علیہا کی زندگی  سلام اللہہ خدیجۃ الکبریٰ مذہبی شاعری میں ایک منفرد اور تاریخی حیثیت رکھتے ہیں۔ شاعر نے ان ابواب میں سیّد

  بچانے اور اس میںنیہ بننے سےتحقیقی اور تاریخی پہلوؤں کو عقیدت کے سانچے میں ڈھالا ہے۔ اس منظوم سوانح کو محض ایک تاریخی بیا

ل سے کلام ں کے استعماان صنعتوشعری مٹھاس پیدا کرنے کے لیے مصنف نے روایتی بلاغت اور صنائع بدائع کا کمال استعمال کیا ہے۔ 

 دیتا ہے۔ بھی سمجھنے میں مدد کوبدی حقائق امیں ایک ایسا انسانی اور فطری بہاؤ پیدا ہوا ہے جو تحقیق کے طالبِ علم کو متاثر بھی کرتا ہے اور 

تی اور معنوی یک ایسا صوار انہوں نے لفظوں کے الٹ پھیر، ہم وزن الفاظ کے ملاپ، اور تاریخی واقعات کے اشاروں سے کلام کے اند

گر  کی عظمت کو اجامہات المومنیناحسن پیدا کر دیا ہے جو پڑھنے والے کے دل و دماغ کو یکساں متاثر کرتا ہے اور بی بی پاک سمیت تمام 

 کرتا ہے۔میرظہیر ماہر لسانیات کی رائے کا حوالہ دیتے ہوئے لکھتے ہیں:

 کا کہ استعارے اور دوسرے صنائعلسانیات کے ماہروں کا بھی اتفاق ہے ’’ 

 محضجذبے سے گہرا تعلق ہے اس لیے ان کی معنی خیزی جزو کلام ہے نہ کہ 

 (۱۱‘‘)آرائشی جو شاعر نے اوپر سے مصنوعی طور پر عائد کی ہو۔

 سب اثاثے بی بی خدیجہ کے نکلے کام کے

 کام آئے یہ اثاثے مذہب اسلام کے

 ہے اطاعت مصطفیؐ کی خدمت انسانیت

 (۱2 الله ہیں یہ معمولات صبح و شام کے)الله

 

" کلام کے صنعتِ تضادکلام میں دو ایسے الفاظ کا لانا جو ایک دوسرے کی ضد اسُے صنعت تضاد کہتے ہیں۔ سب سے پہلے "

 لیے الٹ معانی  کے واضح کرنےکوتوازن کو قائم کرتی ہوئی نظر آتی ہے۔ شاعر نے کفر کے اندھیروں اور اسلام کے نورانی دور کے تقابل 

ہ ل کے طور پر، جب و ہیں۔ مثارکھنے والے الفاظ کا انتخاب اتنی مہارت سے کیا ہے کہ وہ جملوں میں ایک خوبصورت روانی پیدا کر دیتے

د تضا ظ کو لاتے ہیں۔ یہجیسے الفا عورت کے حقیقی مقام اور اس کے حقوقِ انسانی کی بات کرتے ہیں، تو "صبح و شام" اور "اندھیرے و نور"

کر عزت کے  ھے سے نکالمحض الفاظ کی جنگ نہیں ہے، بلکہ یہ اس معاشرتی انقلاب کی عکاسی کرتا ہے جس نے عورت کو ظلمت کے گڑ

ہ کائنات کے دو و السطور بیننور سے منور کیا۔ اسی طرح، جب وہ مرد اور عورت کے رشتے کو "ایک دوجے کا لباس" قرار دیتے ہیں، تو 

ایک  ئع بدائع کلام کو ہے۔ صناصر کے درمیان موجود اس باہمی محبت اور یگانگت کو واضح کرتے ہیں جو اسلام کا اصل منشابالکل مختلف عنا

 خاص حسن عطا کرتے ہیں۔بقول شفیع احمد صدیقی:

کا  جس طرح انسانی حسن میں مزید اضافہ کے لیے زیورات اور عمدہ لباس’’

 پیدا لطفم میں مزید خوبصورتی اور استعمال ہوتا ہے اسی طرح شعراء اپنے کلا

 (۱۳‘‘)کرنے کے لیے صنائع بدائع سے کام لیتے ہیں۔ 

 ایسے الفاظ میں نے کلام تضاد کے ساتھ ساتھ "صنعتِ مراعات النظیر" نے ان ابواب کے حسن کو چار چاند لگا دیے ہیں۔ شاعر

ور زندگی کے جود رونق اوہ عورت کے دم سے کائنات میں مو کا گلدستہ سجایا ہے جن کا آپس میں ایک گہرا اور فطری تعلق ہے۔ جب

تیں" ""، "کلیاں" اور ر"، "کونپلیںتسلسل کا ذکر کرتے ہیں، تو وہ باغِ ہستی کا پورا منظر نامہ تخلیق کر دیتے ہیں۔ وہ "پت جھڑ"، "بہا
ُ
ر

 عورت کی ہستی تی ہے کہ جیسے متحرک تصویر ابھرجیسے ہم نژاد الفاظ کو ایک ہی لڑی میں پرو دیتے ہیں، جس سے قاری کے ذہن میں ایک

 موضوع پر بات کےدانشمندی  اس کائنات کے مرجھائے ہوئے چمن میں زندگی کی نئی لہر دوڑا دینے والی بادِ صبا ہے۔ اسی طرح، علم و

لیے جہالت کے   عورت کےنے کرتے ہوئے وہ "علم"، "شعور"، "حکمت" اور "عرفان" کو یکجا لاتے ہیں، جو یہ ثابت کرتا ہے کہ اسلام

 دور کا خاتمہ کر کے اس کے لیے گود سے لے کر گور تک معرفت کے تمام دروازے کھول دیے۔

 ہے۔ جب وہ را بھی لیاسہاکلام کے صوتی حسن اور ترنم کو برقرار رکھنے کے لیے شاعر نے "صنعتِ اشتقاق" اور "تجنیس" کا 

  نظم کے اندر ایکتے ہیں، تو "تفریق"، "توفیق" اور "تخلیق" کو اشعار کے آخر میں لاایک ہی مادہ یا وزن سے نکلے ہوئے الفاظ جیسے

 دگنا کر  اور کلام کا اثرل دیتے ہیںگھوفطری موسیقی اور بحر کا بہاؤ پیدا ہو جاتا ہے۔ یہ ہم وزن الفاظ پڑھنے والے کی زبان پر ایک مٹھاس 

 ہ فاطمہؑ، حضرتسیّدہ خدیجہؑ،  انہوں نے پہلے چار عظیم ترین خواتینِ اسلام )سیّددیتے ہیں۔ مزید برآں "صنعتِ لف و نشر" کے ذریعے

نداز میں سمیٹا ت کو اتنے بلیغ ا" کہہ کر بامریمؑ اور حضرت آسیہؑ( کا نام یکجا کیا اور پھر اگلی ہی سطر میں ان سب کو ایک ساتھ "مکرم و محترم

 کی صنعتسلام بھیجنا اسی   کر ان پر باب میں بھی تمام ازواجِ مطہرات کے نام ایک ساتھ لاکہ کلام کا وقار اوجِ ثریا پر پہنچ گیا۔ چوتھے

 خوبصورت مثال ہے۔

سیّد عارف معین بلے کی کتاب کے تیسرے اور چوتھے باب یعنی "عورت کا مقام" اور ازواجِ مطہرات کی شان میں لکھی گئی 

ہکار ہے جو اپنے اندر معانی کا ایک بحرِ بے کنار سمیٹے ہوئے ہے۔ شاعر نے ان دونوں منقبت، ارُدو مذہبی شاعری کا ایک ایسا دل نشین شا

ابواب میں خشک تاریخی بیانیے یا روایتی پند و نصائح کے بجائے، کلام کو فصاحت و بلاغت کے ارفع ترین معیار پر پرکھا ہے اور اس مقصد 

ل کیا ہے۔ ان شعری صنعتوں کا استعمال کلام میں کسی بوجھل پن یا نمائش کے لیے شاعری کے حسن یعنی صنائع بدائع کا کثرت سے استعما

 رہ کے لیے نہیں کیا گیا، بلکہ شاعر کا اسلوب اتنا فطری اور انسانی ہے کہ عام قاری بھی ان فنی باریکیوں کے سحر میں گرفتار ہوئے بغیر نہیں

، اور تاریخی واقعات کے اشاروں سے کلام کے اندر ایک ایسا صوتی اور سکتا۔ انہوں نے لفظوں کے الٹ پھیر، ہم وزن الفاظ کے ملاپ

 معنوی حسن پیدا کر دیا ہے جو پڑھنے والے کے دل و دماغ کو یکساں متاثر کرتا ہے اور بی بی پاک سمیت تمام امہات المومنینؑ کی عظمت کو

 اجاگر کرتا ہے۔

اپنی سخن وری   سجاوٹ یااستعارات اور صنائع بدائع کو محض روایتیسیّد عارف معین بلے نے ان تمام شعری محاسن، تشبیہات، 

 عقیدت کے دلکش کو احکامات کا لوہا منوانے کے لیے استعمال نہیں کیا، بلکہ انہوں نے تاریخ کے کٹھن حقائق اور قرآن و احادیث کے

 ادبی پورا اترتا ہے بلکہ  معیار پرن نہ صرف شاعری کےرنگوں میں ڈھال کر ایک ابدی انسانی زبان میں پیش کر دیا ہے۔ ان کا یہ اندازِ بیا

 علیہا اور دیگر الکبریٰ سلام اللہ ہ خدیجۃسیّدنقطۂ نظر سے بھی ایک ایسا شاہکار تخلیق کرتا ہے جو دلوں میں اترتا چلا جاتا ہے اور ام المومنین 

۔عارف معین کر دیتا ہے  و ذہن پر ہمیشہ کے لیے ثبتازواجِ مطہرات کی عظمت کا ایک ان مٹ، پاکیزہ اور روشن نقش قاری کے قلب

